
3 УПРАВУВАЊЕ И КОНТРОЛА
3.1 Структура за управување со "Бони интерградба" Струмица 
Вовед

Согласно "Законот за животна средина" (Сл. Весник на РМ бр. 53/2005)
со кој се уредуваат правата и должностите на правните и физичките лица во
обезбедувањето на услови за заштита и унапредување на животната средина
заради остварување на правото на граѓаните на здрава животна средина и
согласно Член 6. Начело на висок степен на заштита при што секој е должен
при преземањето активности да обезбеди висок степен на заштита на
животната средина и на животот и здравјето на луѓето, изготвен е еколошко -
технолошки елаборат со анализа на изворите на загадување и оценка на
влијанието врз животната средина од  ,,Бони интерградба  Д.Е. Струмица.
"Бони интерградба" ДОО Д.Е.Струмица  е лоцирано во зона за стопанство во чисто индустриско подрачје КП бр. 6608/2 . "Бони Интерградба" ДОО Струмица, го има следново опкружување:

· од   неговата   источна   страна транзитен пат

· од јужната страна објектот се граничи со отворен канал за одвод на атмосферски води-Крива река

· од северната и западната страна се граничи со градежно земјиште за стопански објекти.

Заштитата на околината се темели на почитување на основите на меѓународното право на заштита на околината, со уважување на научните знаења и најдобрата светска пракса. Стандардите за квалитетот на околината кои содржат гранични вредности за поедини составни делови на околината и за посебно вредни, осетливи или загрозени подрачја се одредуваат со посебен пропис, ако не се одредени со закон. За одредени производи, уреди, опрема и производни постапки кои може да предизвикаат ризик или опасност за околината со посебни прописи се одредуваат технички стандарди за заштита на околината. 

Техничките стандарди ги одредуваат граничните вредности на
емисијата и имисијата во врска со производната постапка и користењето на
уредите и опремата. Проценката на влијанието на околината треба да
содржи и вреднување на влијанието на околината, како и мерки за
заштита на околината, како неповолните влијанија би се довеле на
најниска мoжна мерка и би се постигнала најголема зачуваност на
квалитетот на околината.
Просторно, стопанскиот двор,  "Бони интерградба" Д.Е. Струмица зафаќа површина од 3.415 м 2 ,а во негов состав како објекти се наоѓаат:

· управна зграда со терпезарија и кујна

· работилница

· фабрика за бетон  

· планирано: сепарација
"Бони интерградба" - Струмица управуваат:
Управител  
Управителот управува со ресурсите и реализацијата на работните процеси за обезбедување на договорените обврски и законските прописи.
Координатор на животна средина   
За вршење на функцијата Координатор за животна средина за системот за управување со заштитата на животната средина во "Бони интерградба" Д.Е. Струмица овластен е Раководителот на производство кој има овластувања и е одговорен за следните активности:
· работа на одборот за заштита на животната средина

· соработка со институциите овластени за следење на придонесот за заштита на животната средина.
3.2. Управување со животната средина 
Управителот во соработка со Одговорните за процесите на производство се одговорни за заштита на животната средина и постојано подобрување на работните процеси и производите ја дефинираат Политиката за животна средина на "Бони интерградба" Струмица.

Политиката за заштита на животната средина го изразува разбирањето, определбата, стратегијата и одговорноста на раководството за обезбедување на услови за работа кои нема да претставуваат никаква опасност за загадувањето на животната средина.

Сите вработени во "Бони интерградба" Струмица мораат, без одстапки и во секој момент да ги исполнуваат барањата на Системот за управување на животната средина. Одстапување од обврските пропишани во Постапките за управување на животната средина, може да доведе до сериозни последици по животната средина во која претпријатието функционира, а со тоа и до несогледливи последици по угледот на нашата инсталација. Угледот на  "Бони интерградба" Струмица во опкружувањето во кое стопанисува не смее да биде загрозен во ниеден момент и поради тоа секое отстапување од обврските пропишани во Постапките за управување на животната средина ќе биде строго санкционирано. Во прилог 3 ни е претставена Политиката за управување на животната средина.
3.3    Компетентност, стручна оспособеност и свест

“Бони Интерградба” Струмица применува и одржува постапки за идентификување на потребите и спроведување на обуки за сите вработени кои извршуваат активности кои се дел од системот за заштита на животната средина.
Сите учесници во процесите на работа во "Бони интерградба" Струмица ќе поминат низ обука која ги запознава со сите барања на системот за заштита на животната средина и со одговорните дадени низ докуменатацијата на системот за заштита на животната средина.
Со оваа обука вработените се запознаваат со барањата на Политиката за заштита на животната средина, насоката на делување, целите, законските и другите барања кои се обврзуваат да ги почитуваат, со нивните обврски, значајните аспекти на животната средина во нивната дејност, акциите во случај на незгода или вондредни ситуации, последиците кои настануваат во случај на отстапување од предвидените обврски, користа за животната средина од нивниот подобрен работен учинок и сите останата детали неопходни за успешно функционирање на системот за заштита на животната средина.
Секој раководител е одговорен да ја обезбеди потребната стручна оспособеност на своите вработени, врз основа на компетентноста, обуката и/или работното ислуство, а во согласност со барањата на работата која се извршува.
Посебно се води сметка при приемот на нови кадри истите да се запознаат со својата улога во функционирањето на системот за заштита на животната средина. КоординатороТ" за животна средина е одговорен за изработка на програма, планови и реализација на комплетниот циклус на обука и стручно оспособување од областа на заштита на животната средина и водење на соодветни записи. "Бони интерградба" Д.Е.Струмица.

